
GOUVÈNÈ CUOMO SIYEN PWOJÈ LWA KI POU KREYE PWOGRAM KONPLÈ 
MARIJUANA MEDIKAL 

 
Gouvènè Andrew M. Cuomo te siyen jodi a yon pwojè lwa ki pou kreye yon pwogram marijuana 
medikal pou Eta New York. Nouvo lwa a gen ladann pwovizyon ki pou asire marijuana medikal 
rezève sèlman pou malad ki gen yon maladi grav epi li distribye ak administre nan yon fason ki 
pwoteje sante ak sekirite piblik.  

“Nouvo lwa sa fè yon gwo pa annavan ki pote yon nouvo fòm soulajman pou malad kap viv ak 
gwo doulè ak soufrans,” te deklare Gouvènè Cuomo. “Lwa m ap siyen jodi a jwenn yon bon 
ekilib ant volonte nou pou bay sila yo kap soufri maladi grav tretman, ak obligasyon nou genyen 
pou bay pwoteksyon kont menas sou sante piblik ak sekirite. M aplodi lejislatè ak militan yo pou 
efò yo pandan dènye lane yo ki te fondamantal nan fè marijuana medikal vin yon reyalite nan eta 
New York,” 

 
Ko Lidè Sena a, Jeffrey D. Klein, te di konsa, "Jodi a nou franchi yon etap istorik nan ofri yon 
nouvo nivo swen malad pou sitwayen Eta New York. Nan kad youn nan pwogram marijuana 
medikal ki gen danje, ki gen plis regleman nan peyi a, n ap pote soulajman nesesè ak tretman 
efikas pou plizyè milye malad dezespere kap soufri atravè eta a chak jou. Se yon pwogram ki fè 
sans, ki bay malad priyorite ekap kontinye bay swen wo nivo pou garanti pi bon tretman posib 
pou Nouyòkè ki nan nesesite pandan ane kap vini yo." 

Prezidan Sheldon Silver te di konsa, "Majorite Asanble a adopte Lwa sou Swen ak Konpasyon 
(Compassionate Care Act) depi plizyè lane, epi kounye a grasa lidèchip Gouvènè Cuomo nou 
finalman gen yon lwa ki pral pote soulajman ki nesesè anpil pou malad nan New York. Objektif 
nou se mete pwogram lan sou pye epi fè l mache swa, san danje, epi ak efikasite pou yo ka jwenn 
tretman yo bezwen an." 

Senatè Diane Savino te di konsa, Apati jounen sa, Nouyòkè pral jwenn menm tretman kap chanje 
lavi ak lòt malad atravè peyi a. Se yon viktwa istorik pou pil ak pakèt pwofesyonèl sante, doktè, 

militan, fanmi ak malad ki konnen itilizasyon marijuana medikal san danje ou ka fè konfyans se 
yon tretman sansib ki fèt ak konpasyon pou maladi kap febli moun. Mwen kanpe ak plizyè milye 
Nouyòkè ki kounye a pa pral soufri ankò san nesesite nan batay yap mennen ak kouraj kont 
maladi. 
 
Manm Asanble Richard N. Gottfried te di konsa, “Se yon gwo viktwa pou malad. Si malad ak 
doktè a dakò feblès grav oswa maladi kap menase lavi ta dwe trete avèk marijuana medikal, sa ta 
di pou gouvènmanta bloke sa.  Kounye a li enpòtan pou nou travay pou lwa a aplike san pèdi 
tan." 
 
Marijuana Medikal Rezève pou Malad ki gen Maladi Grav: 
 
Pou asire se sèlman malad ki gen maladi grav kap jwenn marijuana medikal eki kapab plis 
benefisye nan tretman an, lwa a tabli yon pwosesis sètifikasyon ak anrejistreman pou doktè ka 
administre dwòg la.  
 
Pou yo preskri yon malad marijuana medikal, li dwe resevwa yon sètifikasyon ki soti nan men 
yon pwofesyonèl sante ki gen lisans, ki dwe anrejistre avèk Depatman Sante eki kalifye pou trete 
maladi grav sa malad la ap chèche tretman pou li a. Maladi grav yo ka preskri marijuana medikal 
pou yo se kansè, VIH/SIDA, ALS (Maladi Sklewoz lateral Lou Gehrig), Maladi Parkinson, 
sklewoz miltip, domaj nan tisi nève mwèl epinyè avèk endikasyon newolojik objektif sou 
paralizi miskilè difisil pou geri, epilepsi, maladi anflamatwa entesten, newopati, maladi 
Hhuntington, oswa lòt maladi Komisyonè DOH la ajoute.  
 
Pou asire marijuana medikal nan men sèlman moun ki gen bezwen l ak nan men founisè swen 
sante yo, DOH pral distribye Kat Idantifikasyon Rejis yo ba malad ki sètifye yo. Kat la ap gen 
ladann tout rekòmandasyon oswa limitasyon pwofesyonèl sante a enpoze nan sa ki gen pou wè 
ak fòm oswa dozaj, ansanm avèk lòt enfòmasyon. Depatman an ap kapab sispann oswa anile kat 
yon malad ki vyole nenpòt pwovizyon nan nouvo lwa a ak pwòp volonte li. 
 
Konpayi asirans yo pap gen obligasyon pou yo bay pwoteksyon asirans pou marijuana medikal.  
 
Administre Marijuana Medikal san danje:  
 
Nenpòt fòm marijuana medikal ki pa gen otorizasyon Depatman Sante entèdi, e nan okenn 
sikonstans, yo pap otorize yo fimen l. DOH pral pibliye liy direktiv ki reglemante kantite dozaj 
ki otorize, epi madad pap otorize pou posede yon kantite marijuana medikal ki depase sa li 
bezwen pou 30 jou. Anplis, malad la oblije kenbe marijuana medikal la nan anbalaj orijinal li te 
distribye a.  

Lejislasyon an mete anplas yon pwosesis pou malad jwenn marijuana medikal, ak pou fabrikan 
distribye l. Óganizasyon yo kap chèche pou fabrike oswa distribye marijuana medikal dwe 
anrejistre avèk DOH epi konfòme yo ak yon lis regleman spesifik. Anrejistreman ap valab pou 
dezan alafwa, renouvlab, epi li ka anile. Óganizasyon ki anrejistre yo ap gen obligasyon pou 
konfòme yo avèk sekirite strik ak egzijans pou yo kenbe dosye. Lejislasyon an otorize senk 
òganizasyon ki anrejistre ki kapab yo chak opere jiska kat dispansè nan tout eta. Idantifikasyon 
anrejistreman ak anrejistreman pou òganizasyon ap soti 18 mwa apre dat aplikasyon pwojè lwa 
a, amwenske DOH oswa Sipè entandan State Police la sètifye nouvo pwogram lan pa kapab 
enplemante annakò avèk enterè sante piblik ak sekirite. 
 
Óganizasyon ki anrejistre yo ap anmezi pou distribye marijuana medikal bay moun ki prezante 
yon kat idantifikasyon anrejistreman. Óganizasyon an pap kapab ba yon malad yon kantite ki plis 
pase sa li bezwen pou yon trant jou. Marijuana medikal ap distribye nan yon anbalaj ki sele eki 
pote bon jan etikèt avèk yon bouchon sekirite andedan li. Tout fabrikasyon ak distribisyon 
marijuana medikal ki soti nan òganizasyon ki anrejistre ap fèt nan New York epi òganizasyon ki 
anrejistre yo ap gen kontra avèk yon laboratwa endepandan pou teste marijuana medikal la. 
 
Amann Sevè pou Moun ak Doktè ki Abize Pwogram Marijuana Medikal la 
 
Dapre lwa a, se yon deli klas E pou yon pwofesyonèl sante sètifye yon moun kòm elijib pou 
fasilite posesyon marijuana medikal la si li konnen oswa ta dwe konnen moun kap mande li a pa 
gen bezwen pou li. Dapre lwa a toujou, se yon krim pou benefisyè marijuana medikal vann oswa 
achte marijuana medikal, oswa konsève plis pase sa li ki nesesè pou tretman marijuana pou pwòp 
itilizasyon pa yo oswa itilizasyon lòt moun. 
 
Distribisyon Resèt Fiskal ki soti nan Marijuana Medikal 
 
Lejislasyon an mete anplas yon 7 pousan taks asiz sou chak vant marijuana medikal yon 
òganizasyon anrejistre fè ak yon malad sètifye oswa yon moun otorize kap bay swen. Benefis ki 
soti nan taks asiz la pral atribye jan ki annaprè a: 22.5% pou konte a nan eta New York kote 
marijuana medikal la te fabrike; 22.5% pou konte a nan eta New York kote marijuana medikal te 
distribye; 5% pou Biwo Sèvis Alkòl ak Konsomasyyon Dwòg Eta a kap sèvi pou lòt sèvis 
prevansyon konsomasyon dwòg, konsèy ak tretman; ak 5% pou Divizyon Sèvis Jistis Penal pou 
ranfòse mezi aplikasyon lalwa ki gen rapò a lejislasyon sa a.  
 
Lejislasyon an bay DOH otorite pou pibliye nenpòt règleman ki nesesè pou enplemante 
pwogram marijuana medikal eta, ansanm avèk fikse yon pri. Gouvènè a ap kapab tou sispann 
oswa anile nenpòt pwovizyon pwogram nan sou baz rekòmandasyon Komisyonè a oswa sipè-
entandan. 

Pwojè lwa a ap rantre anvigè imedyatman epi ap espire nan sètan. 

